
Eyðun Klakstein

Nýggj norðurlendsk frá­
greiðing, sum varð kunn­
gjørd í gjár, heldur, at 
eingi prógv eru fyri, at 
sosialir miðlar eru skaði­
ligir fyri ungfólk – nakað 
sum annars hoyrist aftur 
og aftur millum fólk.

– Ungfólk, sum trívast 
í lívinum, trívast eisini á 
sosialum miðlum. Bæði 
granskarar og miðlar 
hava lyndi til at leggja 

øll saman í eitt, og tað er 
soleiðis, at mýtur verða 
skaptar, skriva granskar­
arnir í frágreiðingini.

Frágreiðingin, sum 
hevur heitið »#StyrPå­
SoMe – Er sociale medi­
er faktisk en trussel for 
unges trivsel?« staðfestir 
enn einaferð, at norður­
lendskir ungdómar eru 
stórbrúkarar av sosialum 
miðlum. Granskararnir á 
The Happiness Resarch 
Institute hava eftir um­

bøn frá Norðurlanda­
ráðnum hugt eftir, um 
samband er millum brúk 
av sosialum miðlum og 
sálarheilsu. 

Sosialt lív
H ø v u ð s n i ð u r s t ø ð a n 
í frágreiðingini er, at 
sosialir miðlar eru í sær 
sjálvum ikki avgerandi 
fyri, hvussu ungfólk trív­
ast. Hendan niðurstøða 
verður undirbygd av, at 
brúkið hjá ungfólki av 
sosialum miðlum er ein 
spegil av teirra lívi og 
trivnaði annars. Gransk­
ararnir halda seg kunna 
staðfesta, at ungfólk, sum 
trívast í lívinum, trívast 
eisini á sosialum miðlum. 

–  Tá ið tað kemur til 
ungfólk, kunnu teirra 
sosiala lív og teirra lív 
á sosialum miðlum ikki 
skiljast at. Hesi hanga 
óloysiliga saman, sigur 
Laura Sillanpää, sosio­
logur, við Norden.org.

Granskararnir halda, 
at heldur enn at geva 
sosialu miðlunum skyld­
ina fyri mistrivnað hjá 
ungum, eigur sjóneykan 
heldur at verða sett á 
teir trupulleikar, sum 
ungu hava við einsemi 
og manglandi stuðul frá 
foreldrum. Tað er hetta, 
sum sæst aftur í brúki­
num av sosialum miðlum, 
stendur at lesa í frágreið­
ingini.

Lýggjari 
um viku­
skiftið
Danska veðurstov­
an DMI roknar við, 
at tað verður høg­
ætt í dag og í morg­
in, og í besta føri 
kemur hitin upp í 
9 stig onkrar løtur. 
Í dag verður turt 
mesta av tíðini, men 
í morgin verður 
ælaveður. Um viku­
skiftið kann hitin 
koma upp í 12 stig. 
Fríggjadagin verð­
ur ættin eystan, og 
leygardagin verður 
ættin landsynning­
ur og sunnan, báðar 
dagarnar 5-10 m/s. 
Fríggjadagin verður 
nakað av regni, og 
leygardgin roknar 
DMI við bæði regni 
og sólløtum.Sosialir miðlar 

skaða ikki ungfólk

Í mai mánaði for­
vunnu menn góðar 
510 milliónir krónur, 
meðan kvinnurnar 
forvunnu umleið 
320 milliónir krónur. 
Munurin er næstan 200 
milliónir krónur, sum 
menn fáa meira í løn 
enn kvinnur. Hagstova 
Føroya staðfestir, at 
í 2014 –  fyri umleið 
fimm árum síðani – var 
munurin millum menn 
og kvinnur slakar 140 
milliónir krónur.

Tí staðfestir 
Hagstova Føroya 
í sínum uppgerð­
um, at bæði tá ið tað 
kemur til tal á løn­
takarum og upphædd í 
lønargjaldinum renna 
menn undan kvinnum. 

Milliónir í tænastu
Almennu og privatu 
t æ n a s tuv i n n u r n a r 
standa fyri týðandi 
parti av búskapinum. 

Næstan 65 prosent 
av lønargjaldingunum 
vóru gjørd í almennu 
og privatu tænstuvinn­
unum. Tað almenna er 
størsti einstaki vinnu­
bólkur. Byggivinnan 
stendur fyri 15 pro­
sentum, og fiski- og til­
feingisvinnan stendur 
fyri 20 prosentum.

Í mars mánaði fingu 
9.694 fólk løn frá tí al­
menna. 8.807 fólk fingu 
løn í privatu tænastu­
vinnuni. Umleið 4.300 
fingu løn í ávikavist 
byggivinnuni og 
fiskivinnuni. Umleið 
70 prosent av 
løntakarunum eru í 
almennu og privatu 
tænastuvinnunum. SAS 

misti 
ferða­
fólk
Verkfall hjá SAS flog­
skiparunum hevur 
havt við sær, at SAS 
hevur havt munandi 
færri ferðafólk í mai 
mánaði. Flogskipar­
arnir løgdu arbeiðið 
niður frá 26. apríl til 
2. mai, og hetta hevur 
ávirkað SAS síðani. 
Flogfelagið hevur havt 
2,4 milliónir ferðafólk 
í mai mánaði, og tað 
eru 10 prosent færri 
enn sama mánað í 
fjør. Metingin er, at 
verkfallið sjálvt kost­
aði SAS umleið 450 
milliónir krónur.

»Føroyar mín drotning« 
kallast nýggjur sangur, 
sum Ólavur á Váli Olsen 
hevur innspælt. Heri 
Nolsøe hevur skrivað 

sangin, sum er heilsan til 
Føroyar.

Karl Martin Samuelsen 
og Mikkjal Hvannastein 
hava lagt innspælingina 

til rættis og hava fram­
leitt. Erik Biskopstø 
hevur verið við at gera 
upptøkur.

Tónleikarar eru eitt 
nú Erik Biskopstø, Høgni 
Klakkstein, Pætur við 
Keldu, Arnold Mortensen 
og Mikkjal Hvannastein.

Ólavur á Váli Olsen 
syngur sangin, og hann 

hevur fleiri kórsangarar 
afturat sær –  Eyðun 
Jacobsen, Jákup Pauli 
Johannesen, John Færø, 
Karl Martin 
Samuelsen, Pet­
ur Vitalis og 
Torkil Mørk­
øre.

Sa n g u r i n 
kann nú 
hoyrast á eitt 
nú YouTube, 
har videolag er 
gjørt til sangin.

ÓLAVUR SYNGUR 
UM FØROYAR
Ólavur á Váli Olsen hevur innspælt 
nýggjan fosturlandssang, sum 
Heri Nolsøe hevur skrivað


